Pou Piblikasyon Imedya: 15/06/2017 GOUVENE ANDREW M. CUOMO

GOUVENE CUOMO ANONSE GRAND OUVETI ICON TOWER, ANBA LAVIL
SYRACUSE

Ansyen Excellus Building la Tounen yon Konpléks

Envestisman an nan menm Lanse avék Pwojé “Central NY Rising” — ki se Plan
Ekonomik Rejyon an ki Reyisi pou Devlope Ekonomi an epi Kreye Nouvo
Opotinite

Jodi a, Gouvene Andrew M. Cuomo te anonse grand ouveti ICON Tower anba lavil
Syracuse. Pwoje a transfome yon espas pou biwo ki mezire plis pase 200,000 pye-kare
e ki te vid depi préske yon syek, pou fé | tounen yon konpléks ki gen apatman ki koute
menm pri ak [0t apatman ki sou mache a, epitou ki gen espas pou biwo ak lavant.
Pwojé sa a nan menm lanse avek inisyativ “Central New York Rising”, plan rejyonal ki
konsantre sou relanse South Warren Street anba lavil Syracuse, sa ki gen ladan
relouvri Hotel Syracuse ki istorik e ki a sélman yon blok ansyen Excellus Building lan,
sou bo sid la.

“Pwojé sa a transfome yon bilding pou biwo ki te vid, epi li fé | tounen yon bél batiman; li
soutni relansman anba lavil Syracuse, sa ki atire nouvéel antrepriz e mennen eksitasyon
nan zon nan”, Gouvéne Cuomo te deklare. “Lé nou fé jefd pou soutni deviopman
ekonomik nan zon ki pa bon, sa pémet kreye travay, atire moun pou vin tounen abite
nan kominote anba lavil, epitou sa soutni kwasans ak fos Central New York pou
jenerasyon k ap vini yo.”

Gouveneé Adjwen an, Kathy Hochul te deklare, “Icon Tower konekte anpil nan pwojé
Urban Core yo, ki fe pati planifikasyon Konséy Devlopman Ekonomik Rejyonal Central
New York (Central New York Regional Economic Development Councils) e ki enpotan
anpil pou atire jen talan nan anviwonman jodi a. Nan tout zon anba lavil Syracuse, gen
bilding k ap ouvri pot yo anko, e sa kreye yon vil ki pwospé e vibran, ki gen yon atmosfe
lavil ki eksitan e kote moun ka mache”.

Paradise Companies 2, pwomote pwojé a, se yon antite byen imobilye ki rasanble yon
gwoup envestise, espesyalman pou akizisyon ak devlopman bilding lan. Wit etaj ki pi
wo nan bilding 10 etaj sa a, nan kwen Warren Street ak East Fayette Street, tounen 89
apatman ki koute menm pri ak 10t apatman ki sou mache a, e preske tout gen tan gen
lokaté. De etaj ki pi ba yo se espas komeésyal; redchose a se pou lavant ak restoran, epi
anlé a se pou moun ki gen biwo.



Graziano Zazzara Jr., Prezidan Icon Companies e patné jesyone gwoup envestise
a, te di, “Nou ta renmen remésye Eta New York ak kominote lokal nou an pou soutyen

fomidab yo bannou, epitou pou konfyans yo anvé vizyon nou te genyen pou transfome

bilding sa a. Si se pat pou efo kolektif tout moun ki enplike, li te gen dwa pat posib pou

louvri yon bilding ki gen kalite enpak pozitif sa a sou ké Vil la.”

Pou ankouraje pwoje sa a, ki koute préske 20 milyon dola, e pemet li avanse, Empire
State Development te ofri yon sibvansyon ki baze sou péfomans e montan sa a te rive
jiska 2.315 milyon dola. Konte Onondaga te ofri ankourajman pou pwoje a tou. National
Grid te bay 300,000 dola pou pwojé a.

Prezidan, PDG ak Komise Empire State Development lan, Howard Zemsky te di,
“Pwoje sa a se plis prév ke efdo Gouvéné a fé nan rejyon No a, ki santre sou
kolaborasyon ant moun ki gen entere rejyonal yo, sekte prive a ak gouvénman an, deja
pémeét revitalize anba lavil Syracuse. Patenarya sa yo kore ekonomi lokal la, pote yon
renouvo ak vitalite nan kominote a”.

Ko-prezidan Konsey sou Devlopman Ekonomik Rejyon Santral New York la
(Central New York Regional Economic Development Council, CNYREDC), Rob
Simpson, Prezidan CenterState CEO ak Dté. Danielle Laraque-Arena, Prezidan,
SUNY Upstate Medical University te deklare, “CNYREDC pran agajman pou fiti anba
lavil Syracuse vin pi bél. Nou soutni efd sa a paske nou espere relanse zon nan, pou
kreye yon kote ki akeyan pou Milene yo, pou fanmi, epitou pou Iot moun ki vle dekouvri
tout sa zon nan gen pou ofri. Nou felisite ICON epi nou swete yo bon jan sikse nan kad
pwojé vizyone e transfomaté sa a”.

Senaté Eta David Valesky te deklare, “Felisitasyon bay ICON Companies yo ki fini
avek pwojé transfomate sa a. Bilding sa a, ki chanje fonksyon, pral jwe yon wol enpotan
pou relanse efd devlopman ekonomik anba lavil Syracuse”.

Manm Asanble Eta a, William Magnarelli te di, “Nouvo konpléks sa a ekstremman
enpotan nan kad jefo n ap fé pou revitalize anba lavil Syracuse. Sa ankourajan 1é nou
weé nouvo bilding sa a ap reviv, apre li te vid pandan plizyé ane. Grasa enteré Gouvéné
Cuomo nan zon NoO a, nou deja wé yon diferans”.

Egzekitif Konte Onondaga Joanie Mahoney te di, “Se yon patenarya solid ant sekté
piblik ak sekte prive yo ki te rann pwojée sa a posib. Li mete aksan sou avantaj ki genyen
lé tout moun travay ansanm pou atenn yon menm objektif. N ap remesye Gouvene
Cuomo poutet li soutni revitalizasyon zon no a. N ap remesye tou fanmi Zazzara pou
angajman li pran anve Syracuse ak Konte Onondaga”.

Pou plis enfomasyon sou ICON Companies yo, Klike isit |a.
Akselere Central NY Rising
Anons jodi a vin konplete pwojé “Central NY Rising”, ki se plan global rejyon an pou

jenere kwasans ekonomik ki djanm ansanm ak devlopman kominote a. Eta a deja
envesti préske 3 milya dola nan rejyon an soti depi 2012 pou prepare téren pou plan an

— nan kapitalize sou opotinite mache global la yo, ranfose antreprenarya epi kreye yon
ekonomi enklizif. Jounen jodi a, chomaj la desann nan pi ba nivo li depi avan Gwo
Resesyon an; enpo sou revni pesoneél ak antrepriz yo bese; epi biznis yo ap chwazi zon
tankou Syracuse, Oswego ak Auburn kom destinasyon pou devlope ak envesti.

Kounye a, rejyon an ap akselere pwojé “Central NY Rising” an ak yon envestisman 500
milyon dola Eta a, atravé Inisyativ Revitalizasyon Rejyon NO Eta a, ke Gouvené Cuomo
te anonse nan mwa Desanm 2015 lan. Envestisman 500 milyon dola eta a pral
ankouraje biznis prive yo pou yo envesti plis pase 2.5 milya dola — epi plan rejyon an,
jan li te soumeét la, gen pwojée pou bay jiska 5,900 nouvo pos travay. W’ap jwenn plis
enfomasyon ki disponib isit la.

